Nafarroako Parlamentuko Mahaiak, 2018ko urriaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Maiorga Ramírez Erro jaunak aurkeztutako galdera, Osoko Bilkurak onetsitako mozioa betetze aldera 787/2001 Foru Agindua aldatzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2018ko urriaren 22an
Lehendakaria: Ainhoa Aznárez Igarza
GALDERAREN TESTUA
EH Bildu Nafarroa talde parlamentarioko foru parlamentari Maiorga Ramírez Erro jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan:
Osoko Bilkurak mozio bat onetsi zuen, zeinaren bidez premiatu baitzen alda zedin Herri Lan, Garraio eta Komunikazioko kontseilariaren irailaren 10eko 787/2001 Foru Agindua, “Nafarroako Errepideen Sareko zeharbideetan zebra-bide goratuak (abiada mantsotzekoak) instalatzeko Araudi Teknikoa” onesten dituena. Horri dagokionez, honako hau jakin nahi dut:
Nafarroako Gobernuak noiz aldatuko du 787/2001 Foru Agindua, horrela betetzearren Osoko Bilkurak onetsitako mozioa?
Iruñean, 2018ko urriaren 11n
Foru parlamentaria: Maiorga Ramírez Erro
